
B8-0258/2016 

Mozzjoni għal riżoluzzjoni tal-Parlament Ewropew dwar l-ekoloġija diġitali 

Il-Parlament Ewropew, 

– wara li kkunsidra l-Artikolu 165(1) tat-Trattat dwar il-Funzjonament tal-Unjoni 

Ewropea, 

– wara li kkunsidra l-Artikolu 133 tar-Regoli ta' Proċedura tiegħu, 

A. billi l-għalliema, il-professjonisti tas-saħħa u l-ġenituri huma dejjem aktar imħassba dwar l-

effetti tal-ambjent diġitali omnipreżenti u tal-fatt li ż-żgħażagħ dejjem ikunu online – 

speċifikament, tnaqqis drammatiku fil-kapaċità li jikkonċentraw, fis-sensittività u l-

kreattività, diżordnijiet tal-imġiba soċjali, problemi tal-irqad, dipendenza u esponiment 

għall-vjolenza u l-pornografija; 

B. billi l-litteriżmu diġitali huwa utli biss jekk it-tfal ikunu kisbu livell bażiku tal-għarfien – 

jiġifieri tal-qari, tal-kitba u tal-aritmetika – u jkunu familjari ma' għadd ta' testi bażiċi, li 

mhuwiex minnu għal aktar minn terz tal-istudenti li jkunu kkompletaw l-iskola primarja fl-

Ewropa; 

C. waqt li jindika li l-mexxejja ta' kumpaniji multinazzjonali ta' teknoloġija avvanzata jibgħatu 

lill-uliedhom fi skejjel mingħajr kompjuters – u jillimitaw l-użu tal-kompjuters ġod-dar – u 

minflok jiffokaw fuq kotba, lapsijiet, blekbords, tafal artab u relazzjonijiet reali ma' nies 

oħra;  

1. Jistieden lill-Kummissjoni u lill-Istati Membri jwettqu riċerka dwar l-ekoloġija diġitali u 

jieħdu azzjoni immedjata biex jikkunsidraw modi biex jimblukkaw it-telefons ċellulari u 

jipprojbixxu l-użu ta' tablets fl-iskejjel; 

2. Jagħti istruzzjonijiet lill-President tiegħu biex jgħaddi din ir-riżoluzzjoni lill-

Kummissjoni, lill-Kunsill u lill-Istati Membri. 

 


